  
ԱՄՓՈՓԱԹԵՐԹ

«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ  ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	ՀՀ էկոնոմիկայի նախարարություն
	16.02.2023թ.

	
	№ 01/2232-2023

	Դիտողություններ և առաջարկություններ չկան:
	Ընդունվել է ի գիտություն

	ՀՀ ներքին գործերի նախարարություն
	15.02.2023թ.

	
	№ 43/21/16665-23

	Առաջարկվում է նախագծերում սահմանել իրավակարգավորումներ, որոնց կիրառման արդյունքում հնարավոր կլինի իրավաբանական անձանց և անհատ ձեռնարկատերերի կողմից «Առևտրի և ծառայությունների մասին» օրենքով սահմանված շրջիկ առևտրի կետի միջոցով վաճառքի կազմակերպման կամ ծառայության մատուցման թույլտվության համար՝ տեղական տուրքը սահմանել յուրաքանչյուր համայնքի համար առանձին՝ կախված տվյալ համայքի առանձնահատկություններից:	
	Ընդունվել է:
Նախագծում կատարվել են համապատասխան փոփոխություններ: Բացի այդ, ըստ «Տեղական տուրքերի և վճարների մասին» օրենքի 12-րդ հոդվածի 2-րդ, 3-րդ և 4-րդ մասերի՝ համայնքի ավագանու որոշմամբ  սահմանված դրույքաչափերի նկատմամբ  կարող են կիրառվել համապատասխան գործակիցներ:

	ՀՀ ֆինանսների նախարարություն
	08.03.2023թ.

	
	№ 01/2-3/2872-2023

	Դիտողություններ և առաջարկություններ չկան:
	Ընդունվել է ի գիտություն

	Երևանի քաղաքապետարան
	29.03.2023թ.

	
	№ 01//02901-2023

	1. ««Առևտրի և ծառայությունների մասին» օրենքում փոփոխություններ կատարելու մասին» օրենքի նախագծի (այսուհետ նաև՝ Նախագիծ) 1-ին հոդվածով առաջարկվում է «Առևտրի և ծառայությունների մասին» օրենքի (այսուհետ նաև՝ Օրենք) 5.2-րդ հոդվածը շարադրել նոր խմբագրությամբ՝ արդյունքում կարգավորելով համայնքի վարչական տարածքում շրջիկ առևտրի կետերի միջոցով վաճառքի կազմակերպման և ծառայության մատուցման հետ կապված իրավահարաբերությունները: Նախագծով Օրենքի՝ նոր խմբագրությամբ շարադրվող 5.2-րդհոդվածով առաջարկվում է համայնքի ավագանուն և համայնքի ղեկավարին վերապահել լիազորություններ՝ արդյունքում սահմանելով, որ՝
-համայնքի վարչական տարածքում շրջիկ առևտրի կետերի միջոցով վաճառքի կազմակերպման կամ ծառայության մատուցման գործունեությունն իրականացնում են միայն իրավաբանական անձինք կամ անհատ ձեռնարկատերերը՝ համայնքի ղեկավարի տրամադրած թույլտվության հիման վրա. 
- թույլտվության տրամադրման և մերժման կարգը սահմանում է համայնքի ավագանին.
- շրջիկ առևտրի կետերին ներկայացվող պահանջները, պայմանները, շրջիկ առևտրի իրականացման թույլատրելի վայրերը, դրանց տրամադրման (հատկացման) կարգը, ժամկետները, պայմանները և գործունեության իրականացման թույլատրելի ժամերը, ինչպես նաև վաճառվող ապրանքների կամ մատուցվող ծառայությունների չթույլատրվող տեսակները սահմանվում են համայնքի ավագանու որոշմամբ.
- շրջիկ առևտրի իրականացման համար նախատեսված թույլատրելի վայրերը գծանշվում և համապատասխան նշանով կահավորվում են համայնքի ղեկավարի որոշմամբ՝Հայաստանի Հանրապետության կառավարության սահմանած կարգի համաձայն:
Այս առումով նկատի ունենալով այն հանգամանքը, որ Նախագծով տեղական ինքնակառավարման մարմիններին վերապահվում են մի շարք լիազորություններ՝ հայտնում ենք, որ Նախագծով առաջարկվող կարգավորումներին համապատասխան անհրաժեշտ է փոփոխություններ կատարել նաև «Տեղական ինքնակառավարման մասին» օրենքում՝ հստակ նախատեսելով շրջիկ առևտրի կետերի միջոցով վաճառքի կազմակերպման կամ ծառայության մատուցման բնագավառում համայնքի ավագանու և համայնքի ղեկավարի լիազորությունները: Նույն դիտարկումը վերաբերելի է նաև Նախագծի 2-րդ հոդվածով Օրենքի 5.3-րդ հոդվածում կատարվող փոփոխությունների արդյունքում Նախագծով տեղական ինքնակառավարման մարմիններին վերապահվող լիազորություններին:
Վերոգրյալի համատեքստում հայտնում ենք, որ Օրենքի գործող խմբագրությամբ 5.2-րդ, 5.3-րդ հոդվածներին համապատասխան` Երևանի քաղաքապետի և համայնքի ավագանու լիազորությունները հստակ նախատեսված են «Երևան քաղաքում տեղական ինքնակառավարման մասին» օրենքում:
	Ընդունվել է:
1.Նախագծում կատարվել են համապատասխան փոփոխություններ:

	2. Նախագծով առաջարկվում է Երևան համայնքի վարչական տարածքում շրջիկ առևտրի կետերի միջոցով վաճառքի կազմակերպման կամ ծառայության մատուցման վերաբերյալ կարգավորումները տարածել նաև այլ համայնքների վարչական տարածքում շրջիկ առևտրի կետի միջոցով վաճառքի կազմակերպման կամ ծառայության մատուցման վրա, արդյունքում՝ Երևանի քաղաքապետին և Երևան քաղաքիավագանուն վերապահված լիազորությունները վերապահելով համայնքի ղեկավարին և համայնքի ավագանուն:
Այս առումով նկատի ունենալով «Տեղական ինքնակառավարման մասին» օրենքի, «Երևան քաղաքում տեղական ինքնակառավարման մասին» օրենքի կարգավորումները՝ առաջարկում ենք ներկայացված Նախագծում վերանայել համայնքի ղեկավարի և Երևանի քաղաքապետի լիազորությունների տարբերակված նախատեսումը:
Միևնույն ժամանակ, Նախագծի 2-րդ հոդվածով առաջարկվում է Օրենքի 5.3-րդ հոդվածի 1-ին մասի 1-ին, 4-րդ, 5-րդ կետերի, 5-րդ, 6-րդ մասերի«Երևան համայնքի» բառերը փոխարինել «համայնքի» բառով:
Այս առումով նկատի ունենալով Նախագծով առաջարկվող փոփոխությունները և «Առևտրի և ծառայությունների մասին» օրենքի կարգավորումները՝ առաջարկում ենք համապատասխան փոփոխությունը կատարել նաև Օրենքի 5.3-րդ հոդվածի 1-ին մասի 3-րդ կետում: 
	Ընդունվել է:
2.	Նախագծում կատարվել են համապատասխան փոփոխություններ:

	3. «Հայաստանի Հանրապետության վարչական իրավախախտումների վերաբերյալ» օրենսգրքում փոփոխություն կատարելու մասին» օրենքի նախագծի վերնագիրն անհրաժեշտ է վերանայել՝ համապատասխանեցնելով Վարչական իրավախախտումների վերաբերյալ Հայաստանի Հանրապետության օրենսգրքի վերնագրին:
Միաժամանակ, Նախագծի 1-ին հոդվածում իրավական ակտին կատարված հղումն առաջարկում ենք համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 5-րդ մասի պահանջներին, համաձայն որոնց՝սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: 
	Ընդունվել է:
3.	Նախագծում կատարվել են համապատասխան փոփոխություններ:

	4. Հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասով և Հայաստանի Հանրապետության կառավարության 2021 թվականի փետրվարի 25-ի N 252-Լ որոշման հավելվածով նախագծին կից ներկայացվող հիմնավորմանը ներկայացվող պահանջները՝ հայտնում ենք, որ Նախագծերի փաթեթին կից ներկայացված հիմնավորումն անհրաժեշտ է համապատասխանեցնել հիշյալ իրավական ակտերով Նախագծի հիմնավորմանը ներկայացվող պահանջներին:
	Ընդունվել է:
4.	Նախագծում կատարվել են համապատասխան փոփոխություններ:

	5. Միևնույն ժամանակ, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջները՝ համաձայն որոնց՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների, հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի՝ առաջարկում ենք Նախագծով Օրենքի նոր խմբագրությամբ շարադրվող 5.2-րդ հոդվածում նախատեսված չհամարակալված պարբերությունները նախատեսել նույն մասերով նախատեսված նախադասություններին շարունակող նախադասությունների տեսքով:
Սույն առաջարկությունը պայմանավորված է այն հանգամանքով, որ Երևան քաղաքի ավագանին հիմք ընդունելով Օրենքի 5.2-րդ հոդվածով նախատեսված կարգավորումները՝ արդեն իսկ ընդունել է համապատասխան իրավական ակտեր, իսկ Նախագծով նախատեսված կարգավորումների այլ համարակալման արդյունքում անհրաժեշտություն է առաջանալու փոփոխություն կատարել նաև հիշյալ իրավական ակտերում:
	Ընդունվել է ի գիտություն:

5.	Նախագծով Օրենքի նոր խմբագրությամբ շարադրվող 5.2-րդ հոդվածում համարակալման փոփոխություն չի կատարվել:

	Երևանի քաղաքապետարան
	07.04.2023թ.

	
	№ 01/59529-23

	«Առևտրի և ծառայությունների մասին» օրենքում փոփոխություններ և լրացումներ կատարելու մասին», «Տեղական ինքնակառավարման մասին» օրենքում լրացումներ կատարելու մասին», «Տեղական տուրքերի և վճարների մասին» օրենքում փոփոխություններ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքների նախագծերի վերաբերյալ դիտողություններ և առաջարկություններ չունենք:
	Ընդունվել է ի գիտություն

	ՀՀ արդարադատության նախարարություն
	03.05.2023թ.

	
	№/27.2/21722-2023

	     1. Հաշվի առնելով այն հանգամանքը, որ Նախագծով նախատեսվում է Օրենքում կատարել միայն փոփոխություններ, ուստի անհրաժեշտ է Նախագծի վերնագրում «փոփոխություններ և լրացումներ» բառերը փոխարինել «փոփոխություններ» բառով, նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է
Նախագծի վերնագրում «փոփոխություններ և լրացումներ» բառերը փոխարինվել են «փոփոխություններ» բառով

	      2.  Նախագծի 1-ին հոդվածով նախատեսվում է խմբագրել Օրենքի 5.2 հոդվածը և և 1-ին մասով սահմանել, որ համայնքի վարչական տարածքում շրջիկ առևտրի կետերի միջոցով վաճառքի կազմակերպման կամ ծառայության մատուցման գործունեություն իրականացնելու թույլտվության տրամադրման և մերժման կարգը սահմանում է համայնքի ավագանին, նույն հոդվածի 2-րդ մասով սահմանել, որ շրջիկ առևտրի կետերին ներկայացվող պահանջները, պայմանները, շրջիկ առևտրի իրականացման թույլատրելի վայրերը, ժամկետները, (...) սահմանվում են համայնքի ավագանու որոշմամբ, նույն հոդվածով խմբագրվող Օրենքի 5.3 հոդվածի 5-րդ մասով սահմանել որ, շրջիկ առևտրի կետերը կամ տրանսպորտային միջոցները հատուկ տարածք տեղափոխելու, դրանք այնտեղ հաշվառելու կարգը սահմանում է համայնքի ավագանին, իսկ 6-րդ մասով նախատեսվում է, որ շրջիկ առևտրի կետը կամ տրանսպորտային միջոցը հատուկ տարածք տեղափոխելու և այնտեղ պահպանելու համար գանձվում են վճարներ, որոնց չափը սահմանում է համայնքի ավագանին:: 	Հաշվի առնելով այն հանգամանքը, որ առաջարկվող կարգավորումներով սահմանված նորմերը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտերի ընդունմամբ, և նկատի ունենալով «Նորմատիվ իրավական ակտերի մասին» օրենքի 13-րդ հոդվածի 5-րդ մասը, համաձայն որի՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ  իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` 1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից. 2) ենթաօրենսդրական նորմատիվ իրավական ակտի ընդունման նախատեսվող ժամկետը, գտնում ենք, որ առաջարկվող կարգավորումները անհրաժեշտ է համապատասխանեցնել «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջներին:
	Ընդունվել է
Նախագծով նախատեսվել են անցումային և եզրափակիչ դրույթներ:


	      3. Նախագծի 1-ին հոդվածով խմբագրվող Օրենքի 5.3 հոդվածի 3-րդ մասից անհրաժշտ է հանել «Հայաստանի Հանրապետություն» բառերը, նկատի ունենալով Հայաստանի Հանրապետության վարչապետի 2023 թվականի մարտի 14-ի Հայաստանի Հանրապետության ներքին գործերի նախարարության կանոնադրությունը հաստատելու մասին N 270-Լ որոշման հավելվածի 36-րդ կետը:
	Ընդունվել է
Նախագծի 1-ին հոդվածով խմբագրվող Օրենքի 5.3-րդ հոդվածի 3-րդ մասից հանվել են «Հայաստանի Հանրապետության» բառերը

	4. Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին,(…): 
Հիմք ընդունելով վերոգրյալը, ինչպես նաև հաշվի առնելով, որ Նախագծով առաջարկվող կարգավորումները դրանց հասցեատերերի վրա դնում են լրացուցիչ պարտականություններ, ինչպես նաև կարգավորումներով սահմանված նորմերը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտերի ընդունմամբ գտնում ենք, որ Նախագծի 2-րդ հոդվածով նախատեսվող ուժի մեջ մտնելու ժամկետն անհրաժեշտ է վերանայել և սահմանել այնպիսի ժամկետ, որը հնարավորություն կտա դրա հասցեատերերին իրենց վարքագիծը համապատասխանեցնել սահմանվող պահանջներին:
Նույն դիտողությունը վերաբերվում է նաև ներկայացված մյուս օրենքների նախագծերին:
	Ընդունվել է
Նախագծի 3-րդ հոդվածով նախատեսվել է օրենքի ուժի մեջ մտնելու ավելի ոշ (մեկամսյա) ժամկետ:
Բացի այդ, նախագծի 3-րդ հոդվածով նախատեսվել է, որ «Համայնքի ավագանին սույն օրենքով նախատեսվող որոշումներն ընդունում է օրենքն ուժի մեջ մտնելուց հետո՝ չորսամսյա ժամկետում:»:


	      5. Նախագծի 1-ին հոդվածի 1-3-րդ մասերի 2-րդ պարբերությունները անհրաժեշտ է համարակալել և համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներին, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Չի ընդունվել, 
«Նորմատիվ իրավական ակտերի մասին» օրենքի 34-րդ հոդվածի 3-րդ մասի համաձայն՝ «Նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):»:
Նախագծի 1-ին հոդվածով նոր խմբագրությամբ է շարադրվում «Առևտրի և ծառայությունների մասին» օրենքի 5.2-րդ հոդվածը և պահպանվել է այդ հոդվածի ձևը (տեսքը):



